
					এই পাতাটির মুদ্রণ সংশোধন করা প্রয়োজন। 
হরফ 8w
আপনি একটা অফার দিন ? কপিরাইট দেবেন। তো ? উমাকান্ত চমকে ওঠে। ইতিমধ্যে কোনো ফাঁকে ড্রয়ার খুলে একতাড়া দশ টাকার নোট ধনদাস টেবিলের উপরে রেখেছিল সে টেব পায়নি। এবার নজর পড়ায় টাকার তাড়াটার দিকে চেয়ে সে ব্যাকুলভাবে বলে, না না, কপিরাইট দিতে পারব না !
এই তো মুশকিল করলেন। এত খর্বাচ করে একটা বই ছেপে বার করব।--হয়তো কাগজের খরচটাই উঠবে না। কপিরাইট পেলে তবু একটা সাস্তুনা থাকে, লোকসান যাক, বইটা নিজের রইল। আশা থাকে, দু-একখানা কবে বেচে বেচে হয়তো পাঁচ দশবছবে খরচটা উঠে আসতে পারে। পাঁচ-দশবছর পরে আপনার আরও নাম হলে বইটা কাটবে, দু-পয়সা লাভও হবে। কপিরাইট ছাড়া বই ছাপা
মুখে একটা আপশোশের আওয়াজ করে ধনদাস। তার সামনে টেবিলে তার উপন্যাসের পাণ্ডুলিপি--ও দিকে ধনদাসের সামনে একতাড়া নোেট ! ওই নোট, কয়েকটা পেলে পুতুলকে বাঁচানো যাবে। সাদা কাগজের বুকে রাত জেগে দেহ ক্ষয় করে। আঁকা হরফের কলঙ্কগুলি থেকে চোখ তুলে ধনদাসের মুখের দিকে চেয়ে মরিয়ার মতো উমাকান্ত জিজ্ঞাসা করে, কপিরাইট দিলে কত দেবেন ?
ধনদাস এক মুহূর্ত ভেবে দৃঢ়কণ্ঠে বলে, না, আপনি আমার কাগজের বাঁধা লেখক, আপনাকে ঠিকাব না। ছোটাে বইয়ে আমি পঞ্চাশ দিই, বড়ো বইয়ে পচাত্তর থেকে একশো। আজ পর্যন্ত কাউকে এর চেয়ে বেশি দিইনি, কিন্তু আপনার কথা আলাদা। আপনার এই বইটার জন্য দেড়শো দেব।
দেড়শো টাকায় একটা আড়াই টাকা তিন টাকা দামের বইয়ের কপিরাইট ! মাথা ঘুরে যায়। উমাকাস্তের। এডিশন রাইট নিলে কত দেবেন ? বললাম তো আপনাকে, এডিশন রাইট নিয়ে এই বাজারে বই ছেপে কী করব ? উমাকাস্ত একটু ভাবে, মিনিট দেড়েক। এত খেটে লেখা বইটা দেড়শো টাকায় ছেড়ে দিলে হয়তো এ যাত্রা বাঁচানো যাবে পুতুলকে কিন্তু ভবিষ্যতে সে বাচ্চাকাচ্চ নিয়ে কী অবলম্বন করে বাঁচবো ?
দু-একঘণ্টায় কী এসে যাবে ? পুতুলের রক্তপাত হয়তো ইতিমধ্যে বন্ধ হয়ে গিয়েছে স্বাভাবিক নিয়মে। পাড়ার দুজন পাঁচ আর সাত সস্তানের জননী এবং চাব বছরের এক ছেলের একজন যুবতি মা, যেচে এসে ভার নিয়েছে, ওরা কি আর দু-চারঘণ্টা সামলে রাখতে পারবে না পুতুলের প্রাণটা ?
দেড়শো টাকায় বইটার কপিরাইট বেচে দেওয়ার চেয়ে ছেলেমেয়ে নিয়ে, পুতুলের সঙ্গে তার নিজেরও মরে যাওয়া অনেক ভালো।
উমাকান্ত নীরবে পাণ্ডুলিপির তাড়া হাতে নিয়ে উঠে দাঁড়ালে ধনদাস একবার কাশে। কাগজের পুরানো লেখক, বন্ধু মানুষ-২, গে, পুরো দুশোই নিয়ে যান। বাকিটা কিন্তু তাড়াতাড়ি লিখে দেবেন।
উমাকান্ত পাকা চালাবাজ ছ্যাচড়া ব্যাবসায়ীর মতো হেসে বলে, একটু ভেবে-চিস্তে দেখি ? চায়ের দোকানে বসে দু-এককাপ চ খেয়ে মনটা স্থির করে আসি ?
এখানেই বসুন না, চা আনিয়ে দিচ্ছি-যত কাপ ইচ্ছা খান, যত ইচ্ছা ভাবুন !
ঃ, নিজে নিজে একটু ভেবেই আসি আমি। আপনি আছেন তো ?

		 এই পাতা শেষ সম্পাদিত হয়েছে ০৩:২৬টার সময়, ১ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

